
PROGRAMACION DO DEPARTAMENTO DE ORIENTACION CURSO
2021/2022

1. INTRODUCION

O traballo do Departamento atendera a actuacions por programas, que
pretendera establecer un continuo orientador que abranga toda a escolaridade
do alumnado e aos diferentes membros da comunidade, tanto na faceta de

receptores coma de impulsores do proceso orientador.

Neste curso 2021/2022 aplicaranse as medidas da Resolucién conxunta do 1 de
outubro de 2021 das Consellerias de Cultura, Educacion e Universidade e de
Sanidade pola que se aproba o Protocolo de adaptacion ao COVID-19 no centro
de ensino non universitario de Galicia asi como o Plan de Ensino Virtual ante a
COVID-19 publicado pola Xunta de Galicia.

2. PROGRAMACION

Realizarase en funcidon das necesidades concretas do centro. Da analise das
mesmas deduciranse o0s obxectivos, as actividades, a metodoloxia e a

avaliacion.

e Apoio ao ensino — aprendizaxe.
e Plano de Accion Titorial.

e Plano de Orientacidon Académico — Profesional.

3. AVALIACION DE NECESIDADES

A avaliacion de necesidades constitlie a orixe e o fundamento da intervenciéon

orientadora do modelo de orientacion de programas. Darase prioridade as

actuacions basicas que iran encamifadas aos tres ambitos anteriormente

nomeados. Estas actuacions centraranse no alumnado da ESO e de
Bacharelato.

4. OBXECTIVOS XERAIS

1. Contribuir a personalizar a educacion, referida a persoas concretas,

con aptitudes, actitudes e intereses diferentes.

2. Axudar a dar unha resposta educativa as necesidades particulares do
alumnado, mediante as oportunas adaptacions curriculares e

metodoldxicas.

3. Axudar ao alumnado a avanzar no seu proceso de ensino —

aprendizaxe.

4. Resaltar os aspectos orientadores da educacién atendendo ao

contexto real no que vive o alumnado.

5. Favorecer os procesos de madurez, do desenvolvemento da propia
identidade e do sistema de valores.

6. Previr as dificultades de aprendizaxe e non s asistilas cando chegan
a producirse, anticipandose a elas e evitando, no posible, os
abandonos escolares, o fracaso e a inadaptacion socio — escolar.

7. Contribuir & adecuada relacion e interaccion dos distintos integrantes
da comunidade educativa asi como entre a comunidade e o entorno

social.

5. OBXECTIVOS ESPECIFICOS

Os obxectivos xerais que establecemos estruturanse en cinco apartados. Seran
os que se refiren ao centro, profesorado, alumnado, familias e a colaboracion

con outros organismos.
5.1. Co centro
- Asesorar tecnicamente sobre as medidas de atencidon a diversidade e
proporcionar asesoramento psicopedagoxico a accion educativa do
centro.

- Contribuir a realizacion e/ou analise das necesidades do alumnado.

- Colaborar na organizacion e planificacion de toda clase de actividades

educativas.

- Promover a cooperacidon entre o centro e as familias para unha maior

eficacia e coherencia na educacion do alumnado.

- Coordinar o funcionamento do Plano de Accién Titorial, proporcionando

asesoramento e apoio aos programas contemplados no mesmo.

- Redactar, de acordo as directrices da CCP e as achegas dos
departamentos didacticos, a proposta do Plan Xeral de Atencion a

Diversidade.

- Colaborar na organizacion e planificacion de toda clase de actividades
educativas dentro do Plano de Convivencia do Centro.

5.2. Co profesorado

Transmitir ao profesorado informaciéns pertinentes sobre a avaliacion

psicopedagodxica dos alumnos e das suas caracteristicas.

- Orientalos tecnicamente en relacion aos reforzos e apoios

psicopedagodxicos, promocion de alumnado, etc.

- Aportar elementos de informacion sobre o alumnado durante o proceso

avaliador.

- Colaborar na deteccion de problemas educativos de desenvolvemento ou
de aprendizaxe que presente o alumnado e unha rapida intervencion para
tratar de subsanalos.

- Colaborar co profesorado no seguimento e avaliacion do alumnado.

- Colaborar co profesorado que o requira nas adaptacions dos materiais
didacticos que o alumnado precisa para acceder aos aprendizaxes.

- Colaborar co profesorado titor nas relacions coas familias.

- Asesorar e participar cos titores/as no desempefio da Accion Titorial.

5.3. Co alumnado da aula de apoio

- Responder as suas necesidades, adaptando materiais e programando as
actividades dun xeito individualizado atendendo a sua casuistica.

- Fomentar a sua participacién nas actividades do centro, garantindo a sua
integracion e perseguindo o desenvolvemento de valores coma o respecto
as diferencias, a solidariedade, a igualdade e a prevencion e resolucion
de conflitos.

- Traballar as técnicas instrumentais basicas (lectoescritura, calculo e
razoamento) e procesos cognitivos basicos (atencion, percepcion e
memoria).

- Atender aos ambitos de desenvolvemento, buscando o maior grao de
consecucién das suas competencias como punto fundamental da sua
aprendizaxe.

5.4. Coas familias

- Cooperar na relacion entre os titores e as familias para solucionar os

problemas que afecten aos seus fillos/as.

- Orientar as familias de forma individual e /ou colectiva para que asuman

responsablemente a educacion e orientacion dos seus fillos/as.

- Demandarlles colaboracion para as actividades que realicen no centro.

5.5. Con outros organismos

- Establecer vinculos de cooperacion e colaboracion con outros organismos

e institucions da comunidade socioeducativa.

- Colaboracién coas Consellerias e organismos oficiais.

- Comunicacion e colaboracion co EOE no caso de pertinencia.

6. PLANIFICACION XERAL DAS ACTUACIONS DO DEPARTAMENTO

DE ORIENTACION

Como sinalabamos ao comezo da Programacion, os obxectivos trataranse de

acadar basicamente a través de tres ambitos de actuacion:

6.1. Apoio ao proceso de ensino — aprendizaxe

- Colaboracién no axuste da axuda psicopedagoxica das diferentes
necesidades dos alumnos/as, mediante intervencion directa ou ben
facilitando os recursos, orientacions e asesoramento que afecten
naqueles aspectos que manifestan a diversidade do alumnado e que

estan relacionados co seu proceso de ensino — aprendizaxe.

- Colaboracion cos departamentos didacticos para establecer o tipo de
intervencidon mais axeitada, programando e organizando as medidas
especificas de atencion a diversidade (atencion individualizada, ACS,

etc).

- Seguimento das medidas de atencion a diversidade do centro.

- Apoio na realizacion das adaptacidns curriculares por parte dos
especialistas de pedagoxia terapéutica do centro.

- Intervencion preventiva destinada ao diagndéstico temperan de dificultades
de aprendizaxe e doutras indoles, asi como a axudar aos docentes

proporcionandolles orientacions, etc.

- Colaboracion, cando proceda, na fase de desefio de diferentes

documentos que e refiran a decisions curriculares.

- Busca de cooperacién entre tédolos representantes do proceso de ensino
e aprendizaxe para optimizar os resultados do mesmo e conseguir 0

desenvolvemento integral do alumnado.

6.1.1. Actuacions xenéricas

e Preventivas

Reunidns cos titores/as e a Xefatura de Estudos para detectar posibles
dificultades do alumnado.

Asesorar aos departamentos que o soliciten sobre criterios e técnicas de
avaliacidén, aspectos metodoldxicos, secuenciacion de obxectivos e

contidos e elaboracion de ACS.

Comunicacion as familias, cando proceda, dos resultados obtidos nas
avaliacions asi como propostas de aplicacién das medidas de atencion
especificas.

e Ordinarias

Asesorar aos titores/as nos aspectos relacionados coa titoria ou o proceso

de ensino.

Reunidn cos titores/as para tratar aspectos concretos cando asi proceda.

6.1.2. Actuacions concretas

Participacion na prevencion e deteccidn de problemas de aprendizaxe e

outras necesidades a través da avaliacion inicial.

Realizacion da avaliacion inicial de todo o alumnado de 1° da ESO, e
transmitir posteriormente ao profesorado a informacién dos resultados
obtidos na avaliacion, asi como propostas de aplicaciéon das oportunas
medidas de atencidn.

Atencién individualizada do alumnado que o requira por parte dos
especialistas de pedagoxia terapéutica do centro.

- Realizaciéon das oportunas avaliaciéns psicopedagoxicas do alumnado
qgue presente necesidades educativas especiais.

- Colaboracién na organizacion das medidas especificas de atencidon a
diversidade.

6.2. Plan de Accion Titorial

- Apoio e desenvolvemento das titorias contribuindo & posta en marcha de
proxectos educativos que faciliten un desenvolvemento integral do
alumnado.

- Soporte técnico para o desenvolvemento da accion titorial ao profesorado

responsable da titoria.

6.3. Plan de Orientacion Académica e Profesional

Orientacién académico — profesional individualizada ao alumnado que o

solicite.

- Orientacion académica grupal para o alumnado de 3° e 4° da ESO e
Bacharelato.

- Colaboracion, participacion e realizacion de todas as actividades de

orientacion académico — profesional do centro.

- Deseno de actividades que axuden ao alumnado a reflexionar e
cofecerse, a determinar intereses, a cofiecer capacidades que os axuden

a facer eleccions coherentes e Optimas, etc.

6.4. Contribucion as competencias clave

A través da accion titorial preténdese que o alumnado adquira os instrumentos e
as estratexias sociais necesarias para: desenvolverse en sociedade respectando
as diferenzas de opinion dos outros e expresando as suas propias con respecto
e facéndose respectar; adquirir e amosar actitudes de responsabilidade e de
respecto cara a saude doutras persoas e de cara a saude dun mesmo; promover
a madurez na toma de decisidns; construir a sua propia opinidn da realidade
escollendo e analizando criticamente a informacion de entre os diferentes
medios de comunicacion; fomentar o interese polo aprendizaxe ao longo de toda
a vida; fomentar a capacidade de levar adiante as accidons necesarias para

desenvolver proxectos persoais, tanto académicos como profesionais.

Para lograr a adquisicion destes instrumentos para a vida cotia, propofiemos

levar a cabo programas que os traballen de xeito interrelacionado.

A competencia linglistica é traballada en todos os programas que se
desenvolven dende a accion titorial (tanto a través do PAT como do POAP), xa
que a linguaxe € o instrumento regulador do pensamento, das emociéns e da
conduta.

O bo desenvolvemento desta competencia esta moi relacionado co correcto
emprego e tratamento da informacién, favorecendo asi a competencia dixital a
través do ensino de métodos que permitan manexar a informacion a través de
buscas na rede empregando tédolos medios tecnoldxicos que tefien a sua

disposicion. Relacionado con estas, atbpase a competencia plurilingle.

A combinacién destas competencias favorece o desenvolvemento da
competencia social, persoal e de aprender a aprender, xa que isto supon dispor
de habilidades para iniciarse na aprendizaxe e ser capaz de continuar
aprendendo dun xeito cada vez mais eficaz de acordo cos propios obxectivos e
necesidades.

Para favorecer esta competencia traballase, entre outras, co Programa de apoio
ao ensino — aprendizaxe dentro da atencion individualizada ou mesmo dentro do

PAT co Programa de Técnicas de Estudo.

Ademais, coas actividades propostas favorécese o desenvolvemento da
competencia matematica e de ciencia e tecnoloxia (STEM), destacando que a
importancia da resolucion de problemas da vida cotia é basica para obter unha

boa base de conecementos sobre o seu contorno.

Coa posta en marcha dos distintos programas de mellora da convivencia
contemplados no PAT, contribuese a desenvolver a competencia cidada, xa que
supdn comprender a realidade social na que se vive e saber empregar as
habilidades sociais para saber que os conflitos de valores e intereses forman

parte da convivencia e para poder resolvelos cunha actitude construtiva.

Tense moi en conta o traballo na competencia en conciencia e expresions
culturais, xa que se traballan valores tan importantes como o respecto a
diversidade de expresions e ao desenvolvemento do sentimento de identidade,
dando un grande papel a creatividade e ao pensamento individual.

Por ultimo, a nosa contribucion a adquisicidon da competencia emprendedora
sera moi relevante. Esta competencia supdn poder transformar as ideas en
accions, o que implica a adquisicion dun conxunto de valores e actitudes
persoais interrelacionados, dos que destacamos a perseveranza, a autoestima,
a responsabilidade, a autocritica, a asertividade e o autocontrol emocional.

Do mesmo xeito, tamén resulta importante a capacidade de levar adiante as
accions necesarias para desenvolver proxectos persoais, tanto académicos

como persoais e profesionais.

Todo forma parte das habilidades, capacidades, estratexias e valores que
tratamos de potenciar a través de tddolos programas implementados ao longo
do curso.

6.5. Metodoloxia

A introducién do conceptos de competencia, supon a necesidade de ter en conta,
na planificacion dos programas e na posta en practica das actividades, a

10

integracion de contidos impartidos en materias diferenciadas. Asi favorécese a
interconexién dos cofecementos e a xeneralizacion das aprendizaxes nos
distintos aspectos da vida cotia do alumnado.

Polo tanto, a metodoloxia a empregar sera sempre activa e participativa.

Activa, xa que é o alumno quen ten que integrar os novos aprendizaxes aos que
xa tifia; e participativa, xa que a aula ofrece un espazo privilexiado para o ensaio

das estratexias e habilidades que pretendemos que adquiran.

6.6. Temporalizacién

e Primeiro trimestre

- Proposta de novas actividades para este curso ou mantemento
das xa realizadas o curso pasado.

- Informacién ao profesorado/titor do contido do PAT para o

presente curso.

- Coordinacion das actividades solicitadas ao Concello e a outras
institucions de caracter publico e privado.

- Reunions periddicas cos titores/as para coordinar e informar

sobre o desenvolvemento da programacion.

- Asistencia as reunions de pais sobre a informacion das
caracteristicas mais salientables da ESO e o funcionamento do

centro, das titorias, do departamento de orientacion, etc.

- Asistencia a reunions familiares de informacién sobre as
medidas de atencidn a diversidade propostas para o alumnado
dende o centro por parte do profesorado e do departamento de

orientacion.

11

e Segundo trimestre

- Coordinacion das actividades solicitadas ao Concello e as

distintas organizacions de caracter publico ou privado.

- Reunions periddicas cos titores/as para coordinar e informar

sobre o desenvolvemento da programacion.

e Terceiro trimestre

- Desefo e implementacion, nos cursos correspondentes, dos

programas especificos de orientacion académica e profesional.

- Atencién individualizada ao alumnado/familias que o soliciten.

- Apoio e soporte técnico as titoras no desenvolvemento das
actividades de titoria.

- Reunions periddicas cos titores/as para coordinar e informar

sobre o desenvolvemento da programacion.

- Avaliacion das actividades o PAT e elaboracion de propostas

de mellora para o vindeiro curso académico.

6.7. Avaliacion

A avaliacion levarase a cabo empregando a observacion directa e a informacion
proporcionada polo equipo docente.

A avaliacién que se leva a cabo do alumnado que recibe atencion individualizada
por parte dos especialistas de pedagoxia terapéutica do centro faise constar na
programacion especifica da aula de pedagoxia terapéutica.

12

PROGRAMACION DA AULA DE PEDAGOXIiA TERAPEUTICA CURSO
2021/2022

1. INTRODUCION

A diversidade é unha realidade que esta presente en tdédolos centros. Para
garantir o dereito a educacién dos alumnos, débense pofier en marcha accions
educativas para dar unha resposta efectiva as diferentes capacidades, ritmos,
xeitos de aprender, motivacions, intereses... ao longo do seu proceso de
escolarizacion.

Todas estas medidas son as que definen a atencion educativa a diversidade.

O obxectivo principal das nosas actuacions, polo tanto, é dotar ao alumnado de
ferramentas para que o seu aprendizaxe sexa 0 mais completo e efectivo posible

en tédolos seus ambitos de desenvolvemento.

Con data de 1 de outubro do ano 2021, publicase o “Protocolo de adaptacion ao
contexto da COVID-19 nos centros de ensino non universitario de Galicia para o
curso 2021/2022” que nos proporciona novas instrucions sobre o

desenvolvemento da nosa labor dentro deste escenario.
Segundo as indicacions expostas, as actuacions dos mestres de pedagoxia
terapéutica levaran consigo todos aqueles procedementos que garantan a
seguridade dos nosos alumnos, facendo que non se vexa afectado o seu
proceso de ensino e aprendizaxe ante calquera posible escenario que poida
presentarse.

2. CONTEXTUALIZACION

e Alumnado

O numero de alumnos que recibira atencién individualizada por parte dos

especialistas de pedagoxia terapéutica durante este curso académico

13

2021/2022 pode variar ao longo do mesmo en funcidn das necesidades

detectadas e das decisions tomadas ao respecto.

Ao comezo do curso, o DO reserva catro dias completos para poder levar a cabo
a sua avaliacion inicial dos grupos de 1° da ESO mediante as probas BADYG,
gue serven para a avaliacion de aptitudes de comprension e razoamento verbal,
numeérico e espacial e de aspectos de atencidn e memoria auditiva, visual e
ortografica. Ademais, empréganse outro tipo de probas non estandarizadas

relacionadas coa comprension lectora e a expresion escrita.

Ademais da valoracion destas probas, estudanse os expedientes e a informacién
recadada polos centros educativos de primaria. Con todos estes datos, fase
unha primeira estimacion dos alumnos que poderan recibir a medida de atencion
individualizada e que sera posta en comun nas sesions de preavaliacions que se
celebraran ao longo do mes de outubro. Nestas sesions, o profesorado expora
os resultados das suas avaliacions iniciais elaboradas, que axudaran a tomar

decisidns sobre a atencion e traballo para tddolos alumnos.
Tanto o DO no seu conxunto coma os titores recolleran toda a informacién
necesaria que sera de utilidade para poder conformar as actuaciéns

individualizadas cos alumnos que asi o precisen.

e Organizacion da atencion individualizada

As sesions de atencion individualizada por parte dos especialistas de pedagoxia
terapéutica do centro levarase a cabo en dous escenarios diferentes: a aula

ordinaria e a aula de apoio.

Tendo en conta a continuacion da situacién de emerxencia sanitaria e, segundo
o indicado no protocolo do centro en relacion ao numero preciso de alumnos por
aula e o coidado nas distancias entre eles, as sesions de atencion individualizada

programaranse para ser levadas a cabo na aula de apoio.

14

Dentro do aula de apoio, para este curso continuamos coa medida adoptada no
curso pasado establecendo un limite de aforo, non permitindo os grupos de mais

de 3 alumnos. Ademais, eses alumnos deberan pertencer a mesma clase.

Dentro da aula de apoio, as actuacions para cada alumno partiran do seu propio
nivel de competencia. A partir dese momento, organizaranse as sesions en

relacion as materias a reforzar, o seu nivel de traballo, as suas capacidades...

Ademais, traballaranse aspectos relacionados co razoamento, a capacidade de
traballo, os habitos de estudo e organizacién e cos relacionados tamén coa
autoestima e habilidades sociais, pero deixando un oco importante para a
instauracidon de normas, o coidado persoal e alleo e para o desenvolvemento de

actividades seguras para poder facer fronte a esta delicada situacion.

Poderanse organizar sesions dentro da aula ordinaria en situacions excepcionais
que requiran ese tipo de atencion (acompafamento en exames ou en

actividades, supervision especifica...)

3. CONTRIBUCION AO DESENVOLVEMENTO DAS COMPETENCIAS
CLAVE

Segundo o que indica o Decreto 86/2015 de 25 de xuiio polo que se establece o
curriculo da educacion secundaria obrigatoria e do bacharelato na Comunidade
Autonoma de Galicia, no artigo 3 do paragrafo “b™: “as competencias son as
capacidades para aplicar de xeito integrado os contidos propios de cada
ensinanza e etapa educativa, co fin de lograr a realizacion adecuada de

actividades e a resolucion eficaz de problemas complexos”.
Por outra banda, a aprobacion da LOMLOE trouxo consigo un modelo de

aprendizaxe competencial, baseado na aplicacién de cofiecementos no dia a dia

dos alumnos.

15

Por todo iso, o noso traballo tera como obxectivo a comprensién e a asimilacion
da informacion, o emprego de cofiecementos para a obtencion de resultados e
a capacidade de accidén e reaccion dante ideas ou situacions.

As competencias, por tanto, traballaranse do seguinte xeito:

- Competencia en comunicacion linqiistica: traballaranse as habilidades

para favorecer a sua propia expresion de sentimentos, conceptos, opinién
e pensamentos dun xeito correcto e respectuoso e que comprendan a sua

finalidade.

- Competencia matematica e competencias basicas en ciencia e tecnoloxia

(CMCT): facerlles ver a importancia da resolucion dos problemas da vida
diaria para acadar unha boa base de cofiecementos sobre o

funcionamento entorno.

- Competencia dixital: mediante a busca dun emprego seguro e critico das

novas tecnoloxias en tédalas actividades perseguimos o obxectivo de

achegarnos as novas esixencias da sociedade.

-  Competencia persoal, social e par aprender a aprender: buscando o

maximo desenvolvemento das capacidades do alumno dentro do seu
proceso de ensino e aprendizaxe axudando, para iso, a organizar a
ensinanza para que se desenvolva dun xeito cada vez mais autbnomo e
ser capaz de superar os obstaculos coa fin de culminar a sua aprendizaxe

con éxito, onde a motivacion e a confianza xogan un papel esencial.

- Competencia cidada: nas nosas actuacions perseguimos o respecto, a
igualdade e a non discriminacion, traballando o plan de convivencia do
centro e implicando a toda a comunidade educativa. Ademais traballamos
para axudarlles a desenvolver formas de comportamento e compromiso
para que poidan participar na sociedade de xeito eficaz para poder
resolver conflitos axudando, do mesmo xeito, a desenvolver un interese

polos acontecementos do mundo.

16

- Competencia emprendedora: dada a singularidade dos alumnos,

perseguimos favorecer o desenvolvemento das suas capacidades para
saber elixir e tomar decisions. Do mesmo xeito, traballamos a capacidade
de adaptacién ao cambio e a habilidade para traballar, tanto de xeito
individual coma dentro dun equipo, ademais de axudar a afianzar o

sentido da responsabilidade.

-  Competencia en conciencia e expresions culturais: neste sentido

traballamos o respecto a diversidade de expresibns e ao
desenvolvemento do sentimento de identidade, dando unha grande

importancia a creatividade individual.

- Competencia plurilingtie: axudamos aos alumnos a interesarse, aprender

e manexar de xeito correcto diversas linguas e a comprender a sua

importancia.

4. OBXECTIVOS

- Asesorar ao profesorado sobre o traballo co ANEAE que atende e facilitar

o material que precise.

- Responder as necesidades do alumno en calquera tipo de escenario,
adaptando materiais e empregando tdédolos recursos dispofiibles

continuando sempre co seu proceso formativo.

- Atender as casuisticas de cada un dos alumnos e proporcionarlles unha
resposta axeitada.

- Desenvolver e afianzar técnicas instrumentais basicas (lectoescritura,

calculo e razoamento) e procesos cognitivos basicos (atencion,

percepcion e memoria).

- Traballar o cofiecemento e emprego de plataformas dixitais e sitios web,

cofecendo as aplicaciéns coas que poden traballar.

- Propiciar unha educacion integral, conseguindo aprendizaxes funcionais

e significativos que sexan de utilidade no seu futuro.

- Facilitar as comunicacions cos alumnos prestandolles o apoio necesario.

- Atender aos seus ambitos de desenvolvemento, buscando o maior grao
de consecucién das competencias como punto fundamental da sua

aprendizaxe.

- Perseguir o desenvolvemento de valores como a responsabilidade, o
respecto as diferenzas, a colaboracion cidada, o coidado da saude, a
solidariedade, a igualdade de tratos e oportunidades e a prevencion e

resolucion de conflitos.

- Asesorar as familias e perseguir a sua implicacion nas actividades do

centro.

- Colaborar cos equipos, organizacions e asociacions externos que actuen

no centro.

5. TEMPORALIZACION

As actuacidns que estan incluidas nesta programaciéon tefien a duracion dun
curso escolar completo. Como todo plan de actuacion, esta suxeito a un proceso
de revision continuado, favorecendo asi a posibilidade de modificalo en calquera
momento en funcion dos resultados observados e das necesidades que poidan

xurdir, tanto no referente ao equipo docente, como as familias ou ao alumnado.

Dentro do horario establecido para os profesionais de pedagoxia terapéutica,
vefien marcados tempos para a asistencia a familias, ademais da reunién do

departamento, cuxa celebracion sera consensuada por tédolos seus membros.

Por outra banda, ao estar presente neste departamento un membro que

comparte as suas funcions exercendo a direcciéon do centro, existen tamén no

seu horario tempos dedicados ao desempefio de dita funcién.

6. AVALIACION DO ALUMNADO

A avaliacién do alumnado que recibe atencion individualizada podese dividir en

tres momentos:

v Avaliacién inicial: ademais da avaliacion inicial feita polo departamento

mediante a aplicacion da bateria de probas, da informacion procedente
dos profesores e titores e dos resultados das avaliacions
psicopedagodxicas que puideran realizarse para os alumnos, na aula de
apoio propofiense algunhas actividades relacionadas coa expresion e
comprension oral e escrita e o razoamento matematico para cofiecer as
necesidades concretas dos alumnos nesas areas de cofiecemento e

poder desefiar mellor a sua resposta.

v" Avaliacién continua: ao longo do curso valérase a progresion do

alumnado. A través de follas de rexistro diario recollese a informacion
sobre o seu traballo, a sua actitude e as necesidades que se detectan a
medida que avanzan as sesions.

Con toda esa informacion, ao rematar cada trimestre, elab6rase un
informe que sera enviado as familias dos alumnos a través do noso
sistema de xestion do centro (SIXA). Se a situacidon o permite,

entregaraselle ao titor que, a sua vez, o fara chegar as familias.

v" Avaliacién final: ao rematar o curso, na memoria final recollense os

resultados do traballo tras pofier en marcha as medidas de atencion

individualizada propostas nesta programacion e tendo en conta as

observacions que se foron recollendo durante o curso.

Neste momento, elaborarase o informe final sobre as medidas de apoio
educativo recibidas e a sua valoracién para cada un dos alumnos

atendidos.

Os mestres de pedagoxia terapéutica participaran nas sesiéns de avaliacion dos

alumnos atendidos para poder recadar e achegar informacion sobre o seu

traballo, ademais de colaborar co profesorado no seguimento das medidas de

atencion a diversidade que estan a funcionar e/ou pofier en marcha outras

novas.

7. PROCEDEMENTOS E INSTRUMENTOS DE AVALIACION

Ademais das follas de rexistro empregamos tamén a informacién que, de forma

continua, recollemos das reunidns coas familias e co profesorado.

8. CRITERIOS SOBRE A AVALIACION

O traballo de alumando valérase de xeito constante co obxectivo de poder tomar

a mellor decision posible sobre a continuidade da medida de atencion

individualizada ou a modificacion da mesma.

9. METODOLOXIA

A diversidade leva consigo un compromiso de flexibilidade a hora de aplicar as

medidas de atencidn en funcion do que queiramos alcanzar.

O primeiro a ter en conta € partir do nivel de desenvolvemento do alumnado,
traballando dende un enfoque integrador e perseguindo tamén o seu

compromiso en tddalas actividades propostas.

Estas actividades planificanse dun xeito moi estudado, pensando de xeito
individualizado nas caracteristicas, intereses, dificultades e puntos fortes de
cada un dos nosos alumnos e levandoas a cabo coa axuda de tédolos recursos

disponibles.

As nosas actuacions adaptanse a calquera situacién que poida xurdir, tentando
que os alumnos se vexan o menos afectados posible. No caso de ter que
suspender a actividade presencial por mor dun empeoramento da situacion de
saude xeral, as actividades seguiran tendo o mesmo obxectivo e seguiran
caracterizandose por estar pensadas de xeito individual para os alumnos e

levadas a cabo no mesmo horario que as actividades presenciais.

7.10 MATERIAIS E RECURSOS

- Recursos persoais: departamento de orientacion, profesores de areas e

titores, e ademais cos servicios externos que participen na atencion a

diversidade e coas familias.

- Recursos materiais: sexan ordinarios ou especificos pretenden cumprir

funciéns motivadoras e de apoio de cara a guiar o proceso de ensino e
aprendizaxe. En cada actividade favorecemos o emprego de tédolos
recursos da aula de apoio e dos propios de cada alumno, pero incidindo
dun xeito especial no material TIC, xa que estase a converter cada vez
mais, se cabe, en imprescindible. Este material emprégase como
ferramenta para a busca de informacién e para o traballo de xeito
autonomo. Contamos con materiais tecnoloxicos modernos, os libros de
texto dos alumnos, material de apoio elaborado polo departamento,

lecturas, xogos...

- Recursos organizativos: a organizacién propia do centro destina unha

aula situada no segundo andar para levar a cabo as sesions de atencion

individualizada para aqueles casos nos que se precisa: a aula de apoio.

Esta dotada dos seguintes materiais:

- 2 ordenadores portatiles con conexién a internet

- 1 taboleiro dixital

- 1 proxector

- 1 taboleiro Vileda

- 2 tablets con conexion a internet

- 2 armarios con libros variados (especificos de materias, lecturas,
adaptacions...)

- 12 mesas e cadeiras

- Espazo para o profesor

- Material de traballo

7.11 MECANISMOS DE REVISION DA PROGRAMACION

A programacion € un documento suxeito a un proceso permanente de cambios
en funcion de toda a informacion que se vai recollendo de fontes diversas coma
as entrevistas coas familias, a observacion do traballo dos alumnos, as reuniéns

cos profesores e titores e as do propio departamento.
A partir destes datos, modificaranse os plans de actuacién dos alumnos co

obxectivo de dar resposta no maior grao posible as suas necesidades, tanto as

detectadas nas avaliacions iniciais coma as que poidan xurdir ao longo do curso.

712 PROPOSTAS DE MELLORA

Na memoria que elaboramos ao remate de cada curso, incluense as actuacidons
levadas a cabo cos alumnos polos especialistas de pedagoxia terapéutica, a

valoracion das mesmas e os resultados acadados.

Con todos estes resultados, poédense desenar as propostas de mellora
necesarias de cara ao seguinte curso co obxectivo de ofrecer unha mellor
resposta dando asi solucion aos posibles erros que puideron aparecer durante a
posta en marcha da programacion.

Sendo as 14:00 horas do 5 de abril de 2022, relinense os membros do Departamento de
Orientacion do IES “Rafael Puga Ramoén”, Beatriz Seijas Cascallar e Pablo Gonzalez Santiso
como profesores de pedagoxia terapéutica e Magdalena Carballeira Martinez, como xefa do
Departamento de Orientacion, e dan o seu visto e prace a Programacion do DO para o curso
21/22.

A Coruna, 5 dg de 2022

\
\
Asdo. Magdalena Carballeira Martinez abto Gonzalez Santiso Asdo. Beatriz Seijas Cascallar

